
Urolako Komunikazio Taldearen xedea da kazetaritza profesionalaren bidez
zarauztarron eta Zarauzko entitate eta erakundeen informazio eta komunikazio
beharrei erantzutea, eta aldi berean, euskararen normalizazioa lortzeko urratsak
ematea euskararen erabilera areagotzen laguntzeko. Horretarako, hainbat euskarri
multimedia argitaratzen ditu gaur egun, erabat euskaraz, hala nola, Guka egunkaria,
zarautzguka.eus webgunea, Guka telebista, Guka aplikazioa edota Zarautz Guka
aldizkari digitala.

Zarauzko Udalaren eskumen propioa da euskararen erabilera sustatzeko
neurriak hartzea, Euskadiko Toki Erakundeei buruzko apirilaren 7ko 2/2016 Legearen
17.1.26 artikuluan jasotakoaren arabera, eta horrela erabakita dauka 2025eko
maiatzaren 29ko Osoko Bilkuran onartutako Aroa Plan Estrategikoan. Planak tokiko
hedabideek euskararen biziberritzean izan dezaketen egitekoari garrantzi handia
ematen dio eta erakunde eta hedabideen arteko elkarlana proposatzen du.

Hori horrela izanik, Euskarazko hedabideek euskararen erabileraren
normalizazioan duten garrantziaz jabetuta, Zarauzko Udalak eta UKTk beharrezkotzat
jo dute hitzarmen hau adostea.

Zarauzko Udalak UKTk argitaratzen dituen Guka hedabide multimediak egoki
burutzen direla bermatuko du, horretarako diruz lagunduz. Dirulaguntzaren
onuraduna Urola Komunikazio Taldea, Koop. Elk. (UKT) izango da.

Hitzarmen honen bidez, UKTko Guka hedabide multimediak 2026an eta 2027an
78.000 euroko dirulaguntza jasoko du urteko. Hala ere, erabaki hau urtez urte berretsi
beharko du Udalak diru kopurua zehatza adierazten duen berariazko ebazpenaren
bidez, hartzaileak aurkeztutako aurreko urteko zuriketa dokumentuak aztertu eta
gero.

Beraz, Euskara Departamentuak txostena egin eta Euskara zinegotziak hala
proposatu ondoren, aurkeztutako proposamena ikusita, honako hau ERABAKITZEN
DUT:

Lehena.- Zarauzko Udala eta Urolako Komunikazio Taldea (UKT)
Kooperatibaren arteko lankidetza-hitzarmena onartzea (eranskina), 2 urteko
indarraldiaz.

Bigarrena.- Alkateak edukiko du hitzarmena sinatzeko eskumena.

Hirugarrena.- Ondorengo gastua onartzea:

Ekitaldia Aurrekontu-aplikazioa Zenbatekoa
2026 1 0701.471.01.335.00 2026 (4317) 78.000,00 €

Laugarrena.- Azaroaren 17ko 38/2003 Legearen 22.2a artikuluari jarraiki,
Urolako Komunikazio Taldea (UKT) Kooperatibari gehienez 78.000,00 euroko
dirulaguntza izenduna ematea 2026. urtean.

Emakidaren ebazpen hau alda daiteke baldin dirulaguntza emateko kontuan
hartutako baldintzak aldatzen badira eta dena den, beste administrazio edo erakunde
publiko edo pribatu batzuetatik laguntza edo dirulaguntza gehiago lortu badira edota
helburu bererako beste edozein diru-sarrera edo baliabide badaude (ikus ZARAUZKO
UDALEKO DIRULAGUNTZEN ORDENANTZA OROKOR ARAUTZAILEA, 10. art.)

Bosgarrena.- Dekretu hau sinatu ondoren, dirulaguntzaren % 70eko
aurrerakina (54.600,00 €) ordaintzea Urolako Komunikazio Taldea Kooperatibari.
Gelditzen den % 30a (23.400,00 €), berriz, dirulaguntzaren erabilera justifikatu
ondoren.

Aurrerakina ordaintzeko ez da derrigorrezkoa izango bermea jartzea.
Seigarrena .- Eskatutako informazioa DIRULAGUNTZEN DATU-BASE NAZIONALEAN

(BDNS) erregistratzea, hark emandako bitarteko elektronikoen bidez, kontzesioaren
testuarekin, haren laburpenarekin eta datu egituratuekin batera.

Alkatea

